
kukia aliavilau miararumau

hlitakulakuleks miararumaku ka caals, mavacangua ka ma aata a
cacalua hluhlungu hla sakurahlu, pasa’asi a hlahlusa ’asi’i hlitaka muraruma
vuvulunga, maruisana matisangala kuli’i hla parihlatunga papuhla aruamia
salia.

arupatakuavalisi ka mamaini miararuma pasaulaula’s, takuaumuma ka
ahlahlaina, hlimitaluilipi ka hlamama ma kalahlapa kiu’u arupatahliasulu
arupakakari, tamuucu ka cucumiararuma alukacalai miaulasu, tam
mariavacangaaku varate maivavaranga, umalilapungs puaili salia
umavalikia hlipusipi a ina’ana.

ma ahla’amisana, mahluvarucu mamaua ka kiu’u vuvulunga, kuli’i hla
ahlamu mapapuhli ka tavahlihla, ausi muruapihlihli ka tapu’ai, ahlu’u,
kuli’1, marun tavuhlu’u tatavahlihla, taluavaulana ahlamacicia, arupakuavau
tukucu mahlukua sakurahlg, ma naana mutuvuku sahlumu parakuka
hlimipulatiku, ucani taluavaslanana, rumikucucu smuacums langica ka
matavuhliu tahliiariia, umani ka hlahlali, ausicu pakiaturua paliatatalalu

thlaku apuaili salia. ruvana, mili langica ka ’acanguarahla hla kiu’u,

malilehlevaisana muruniania, ihlaisa hliasasangaraku ucani aari.

ma kahlamara umani ka vasavasu, ausi patakuamahlamahlangu langica
sasaruana, patasuuru mangusipina maialalangicu taluvaula, pulagvicu
thlahlamua matahlukutuka varatana, marithlamu hlita’iara takutukua.
miaungucu ka ’amisana, patakuacahlia ithlahlamu ta’iara ucani caihli hla
pahluailia, maialanga maritara’shla varu’u caihli pasangahlangahla rumia.
cucumacu hla miararuma ia, kuacahli maricikiri.

miararuma ia saliaisa ka cucumacu, miungu ariari ihlaisa ramii,
kuucani hliparana paumamainias, hliparana arataisa hla mangusipi, uvura
miararumana cucumacu mahlatura hla sitakuamia ahlama. marapihli ka
cucumacu sipamiaisa micikiri miararuma, maci maru ucani aari, arakukacu
a miararuma ia, marahlupucu a ramii tahlanata, miranguhlu mitarukakua
tanumu ka cucutahlana, kuhlaisai, kukia ariacapacapanga malivilau

miararumau, tumuakia umaru paumahlengu tuke maiatuhluhlu miararumau.

